
LESEN TUMPANGAN SEMENTARA 
---------------------------------------------------------------- 

 
 Seksyen 67 (3) Kanun Tanah Negara berbunyi berikut:- 
 
67.(3) Subject to the condition under which a temporary occupation license is 
issued, the Collector may on the application of a licensee renew such a license for 
a term of not more than one calendar  year. 
 
Provided that there shall not be more than three renewals made in respect of a 
temporary occupation license unless a prior written approval of the State Authority 
has been obtained. 
 
2. Pihak Berkuasa Negeri telah menurunkan kuasa kepada Pemungut Hasil 
Tanah untuk meluluskan permohonan Lesen Tumpangan Sementara dengan 
persetujuan Jawatankuasa Tanah Daerah mengikut S1.PU 2 bertarikh 13/2/1975.  
Permohonan untuk tujuan yang lain hendaklah dikemukakan kepada Pihak 
Berkuasa Negeri untuk pertimbangan. 
 
3. Perhatian Pemungut Hasil Tanah adalah ditarik berkenaan dengan 
kehendak-kehendak Seksyen 67(3) Kanun Tanah Negara diperenggan 1 diatas.  
Semua lesen-lesen yang telah diluluskan oleh Pemungut sebelum 1/1/1975 
bolehlah dibaharui bagi tahun 1975 oleh Pemungut.  Akan tetapi untuk 
membaharui bagi tahun 1976 nanti maka lesen-lesen tersebut hendaklah 
ditimbang oleh Pemungut mangikut kuasa yang diberi kepadanya dan Pihak 
Berkuasa Negeri.  Ini bermakna semakan semula hendaklah dibuat dari sekarang.  
Mana-mana permohonan yang telah diluluskan oleh Majlis Mesyuarat Kerajaan 
Negeri dan telah dibaharui selama 3 tahun hendaklah dikemukakan semula 
kepada Pihak Berkuasa Negeri mengikut kehendak-kehendak Seksyen 67(3) 
Kanun Tanah Negara.  Begitu juga permohonan yang telah diluluskan oleh 
Pemungut dan telah dibaharui oleh Pemungut selama 3 tahun hendaklah 
ditimbang semula oleh Jawatankuasa Tanah Daerah. 
 
4. Pemungut hendaklah mematuhi perenggan 2 dan 3 diatas. 
 
5. Arahan Pengarah Tanah dan Galian, Selangor Bil. 3/1967 adalah 
dibatalkan. 

